
Shabnam YUSUFZODA 
Buxoro davlat universiteti 

Boshlangʻich ta’lim metodikasi 

kafedrasi oʻqituvchisi 

BOSHLANGʻICH SINF HUSNIXAT DARSLARINI INNOVATSION 
TEXNOLOGIYALAR ASOSIDA TASHKIL ETISH 

Maqolada dars jarayoniga hozirgi kunda yuqori imkoniyatlarga ega boʻlgan innovatsion 

texnologiyalarni joriy qilish imkoniyatlari bayon qilingan. Innovatsion ta’lim vositalarining yuqori 

darajadagi imkoniyatlari tahlil qilingan.  

Kalit soʻzlar: texnologiya, innovatsion texnologiya, dastur, kompyuter, axborot texnologiyalari, 

elektron interfaol doska, SMART Notebook.  

В статье описаны возможности внедрения в учебный процесс инновационных технологий, 

которые в настоящее время имеют высокий потенциал. Анализируется высокий потенциал 

инновационных средств обучения. 

Ключевые слова: технология, инновационная технология, программное обеспечение, 

компьютер, информационные технологии, электронная интерактивная доска, SMART Notebook. 

The article describes the possibilities of introducing innovative technologies into the teaching process, 

which now have high potential. The high potential of innovative educational tools is analyzed. 

Key words: technology, innovative technology, software, computer, information technology, electronic 

interactive whiteboard, SMART Notebook. 

 

Kirish. Innovatsion ta’lim sharoitida axborot texnologiyalarning jadal rivojlanishi keyingi yillar ichida 

insoniyat shaxsining shakllanishiga juda katta hamda salmoqli iz qoldirmoqda. Zamonaviy axborotlar, 

reklamalarning tezda kirib kelishi, televideniyada kompyuter texnologiyalarining qoʻllanishi, elektron 

oʻyinchoqlar va kompyuterlarning keng tarqalishi bola tarbiyasiga ijobiy ta’sir koʻrsatmoqda. Natijada u 

yaxshi koʻrgan oʻyinlar va sevimli qahramonlari ham oʻzgaradi. Bu holat bora-bora bolaning qiziqishlariga 

ham ta’sir oʻtkazmay qolmaydi. 

Mubolagʻa emas, umumta’lim maktablarida, hatto, boshlangʻich sinflarda ham oʻqish boshlanganda 

bu ma’lum qulaylikni his etish mumkin. Bugungi kunda barcha maktablarda texnologik sinflar bor. Maktab 

ta’limini rivojlantirish Davlat umummilliy dasturini amalga oshirishning yoʻnalishlaridan biri “Maktablarni 

zamonaviy oʻquv va laboratoriya uskunalari, kopyuter texnikasi, darsliklar va oʻquv-usubiy materiallar bilan 

ta’minlash” [1] hisoblanadi. Bu Dasturning amalga oshirilishi maktablarimiz hayotini tubdan oʻzgartirib 

yuborishga qodirdir.  

Ta’kidlash joizki, eskirgan oʻquv dasturlari va metodik usullar oʻquvchilar bilimining pasayishiga olib 

keladi. Oʻqituvchilardan esa oʻqitishning yanada zamonaviy usul va vositalarini izlashga undaydi. Bunday 

vositalardan biri bu innovatsion texnologiyalardir. 

Umumta’lim maktabining oʻquv va oʻquv jarayonidan tashqari faoliyatida innovatsion 

texnologiyalarning qoʻllanilishi bolada oʻqish motivatsiyasi oʻsishining va ijodiy imkoniyatlari 

rivojlanishining samarali xususiyatlaridan biridir.  

Bir qator pedagoglar boshlangʻich sinf oʻquvchilarida kompyuter savodxonligining erishishida 

ikkilanadilar. Ularning ba’zilari kompyuterlar faqat sinfda bolaning e’tiborini chalgʻituvchi yana bir vosita 

deb hisoblasalar, boshqalari esa hisoblash texnikasi sohasida jiddiy professional tayyorgarliksiz 

oʻqituvchilarning darslarda kompyuterlardan foydalanishi va kompyuter savodxonligiga bolalarni oʻrgatish 

mumkin emas deb ta’kidlaydilar. Uchinchilari esa kompyuterlardan doimiy foydalanish maktabda shunday 

bir holatga olib keladiki, unda insoniyat kompyutersiz sonlarni na qoʻshish, na hisoblay olishga qodir 

boʻlishi xavfini ifodalaydilar. Yana bir muhim qarshilik mavjud boʻlib, u bolalarning bir-biri bilan kam 

muloqotda boʻlishi muammosidir. Chunki kompyuter zamonida ular vaqtlarining ancha qismini kompyuterda 

oʻtkazishadi.  

Ayni zamonda maktabni informatsion asrga adaptatsiyalanishidan boshqa chorasi yoʻq. Hisoblash 

texnikasi bilan tanishish bunday adaptatsiyaning faqat bir qismi sanaladi. Adaptatsiyaning asosiy maqsadi 

shundaki, bolalarni axborot - ma’lumotlarni qayta ishlashga oʻrgatish, topshiriqlarni bajara olishga, insonlar 

bilan muloqot qilish va jamiyatdagi oʻzgarishlar mohiyatini tushunishga oʻrgatish zarurdir. Kompyuter 

maqsadlari matematika, ijtimoiy fanlar, tabiyot va ona tili darslarida amalga oshirilishi lozim. Bunday 

integratsiya bir yil davomida tugatilishi yoki bir qaysidir loyihani amalga oshirilish natijasi boʻla olmaydi. 

Aksincha, bu oxiri yoʻq jarayondir. U oʻquv jarayonini umumiy kompyuterlash maqsadlarining birligini oʻz 

ichiga oladi. Uning amalga oshirilishi ma’muriyat oʻqituvchi va pedagoglarning hamkorlik ishi natijasida 

erishish mumkindir. Kompyuterlashtirishning sotsial qirralari, asosiy usullar va 

vazifalar yechimidagi yondashuvlar, ma’lumotlarni qayta kompyuterda ishlash 

usullari sekin-asta murakkablashadi va matematika, tabiyot, ijtimoiy fanlar va ona 

tili darslarida turli usullar bilan muhokama etiladi. Bunday vaziyatda kompyuter 

oʻquvchi va oʻqituvchi oʻrtasida axborot - ma’lumot almashish vositasi boʻlib 

qoladi.  

Innovatsion ta’lim sharoitida innovatsion texnologiyalarning qoʻllanishi 

diapazoni juda katta: innovatsion texnologiyalar ham ta’lim obyekti, ham ta’lim 

vositasi (usuli)dir. Ya’ni kompyuterlashtirish ta’limotining 2 yoʻnalishi boʻlishi 

mumkin: informatika oʻrganish va turli predmetlarni (fanlarni) oʻrganishda undan 

foydalanish. Bunda innovatsion texnologiyalar oʻrganish samaradorligining oshirilish usuli hisoblanadi. 

Innovatsion texnologiyalar oʻquv ma’lumotlarini taqdim etish imkoniyatlarini ancha kengaytirdi. Rang, 

grafika, tovush, videotexnikaning zamonaviy vositalarini qoʻllash turli holat va muhitni modellashtirishga 

imkon beradi.  

Innovatsion texnologiyalar oʻquvchi motivatsiyasini kuchaytiradi. Innovatsion texnologiyalardan 

foydalanib turib, oʻquvchi topshiriqning yechimini kerakli yordamga tayangan holda oxirgacha yetkazish 

imkoniga ega boʻladi. Oʻquvchi bajarayotgan topshiriqlarning tiplari anchagina kengayadi: tuzish, dasturlash 

va hokazo. 

Innovatsion texnologiyalar oʻquvchi faoliyati ustidan nazoratni sifatli oʻzgartirishga imkon beradi, 

koʻpgina hollarda esa nafaqat xatoni hisobga olib koʻrsatadi, balki uning paydo boʻlish sababini oʻz vaqtida 

aniqlab, bekor qilish uchun xarakterini aniq belgilaydi. Kompyuter oʻquvchilarga “2” baho qoʻysa, ular tezda 

buni tuzatishga shoshiladilar. Oʻqituvchi oʻquvchini tartib-intizom va e’tiborli boʻlishga chaqirishi shart 

emas. Chunki ekranda 2-3 daqiqadan soʻng keyingi topshiriq paydo boʻladi.  

Innovatsion texnologiyalar oʻquvchilarda oʻz faoliyatlari refleksiyasining shakllanishiga yordam 

beradi. Innovatsion texnologiyalarning qoʻllanilishi darsni yanada qiziqarli, zamonaviy qiladi, individual 

oʻrganish yoʻlga qoʻyiladi, Baholash sistemasi yanada adolatli boʻladi, shubha hamda gumonlarga, bahs-u 

munozaralarga oʻrin qoldirmaydi.  

Oʻquvchi shaxsining ehtiyojlari, qiziqishlarining rivojlanishi va shakllanishi turli usullar bilan , 

shuningdek, tasviriy san’at usullari bilan ham amalga oshiriladi. 

Oʻquvchilar mustaqil tasviriy faoliyat bilan birga rasmlar, haykallar, arxitektura va dekorativ-amaliy 

san’at asarlarini qabul qilishga tayyor boʻlgandagina muvaffaqiyatga erishishi mumkin. 

Boshlangʻich maktab oʻqituvchisi bolalarni oʻqishga oʻrgatishi, ularning bilish ehtiyojlarini 

rivojlantirishi shart. Zaruriy ilmiy asoslarni oʻzlashtirib olish uchun bilish vositalarni ta’minlashi lozim. 

Shuning uchun asosiy maqsadlardan biri oʻquv-biluv jarayonlarini rivojlantirishdir. Oʻquv-biluv faoliyati 

biluv jarayonlarni, mantiqiy fikrlashni, e’tiborni, xotirani, nutqni, tasavvurni rivojlantiradi, oʻqishga boʻlgan 

qiziqishni qoʻllab-quvvatlaydi. Bu barcha jarayonlar oʻzaro bogʻliqdir.  

Elektron interfaol doska – bu sensorli kopyuterga ulangan ekran boʻlib, kompyuterga ishni boshlash 

uchun interfaol doska yuziga qoʻl tegizsangiz boʻldi, u ishlab ketadi.  

SMART Notebook nomli maxsus ta’minlash dasturi esa interfaol doskalarda ishlashni osonlashtiradi, 

matnlar va audio - videomateriallar ustida ishlashni ta’minlaydi.  

SMART Technologies Inc. (www.smarttech.cjm) kompaniyasi 1991-yil birinchi interfaol doskani 

chiqardi. Shundan beri SMART mahsuloti butun dunyoda cheksiz muvaffaqiyat qozonib kelmoqda.  

Doska (sinf taxtasi) taraqqiyotining eng yuqori choʻqqisi bu elektron interfaol doskalar hisoblanadi. 

Bu doskalar ham xuddi oddiy doskalarga oʻxshaydi. Lekin unga har nima yozilsa tezda shaxsiy kompyuter 

ekraniga chiqadi. Yozilgan informatsiya fayl shaklida saqlanadi hamda printerdan chiqarilishi mumkin. 

Elektron interfaol doskalarning eng yaxshi va qulay tomoni shundaki, unda animatsiyalar imkoniyati juda 

yuqori. Rasm chizish, qoʻshish, ma’ruza matnlarini tayyorlash va boshqa shunga oʻxshash ishlarni rangli va 

animatsiyalar yordamida tez va sifatli bajarish imkoniyati mavjud. 

Rossiyaning umumta’lim maktablarida 1996-yildan beri bu doskalardan foydalanadilar. Mazkur 

doskalardan boshlangʻich sinflarda keng foydalanish yaxshi samara beradi. Elektron interfaol doskalar 

oʻzining katta imkoniyatlari bilan kishini lol qoldiradi. Oʻquvchi unda oddiy boʻr bilan emas rangli 

“qalamchalar” bilan yozishi va chizishi mumkin. Bu ishda hech qanday chegara yoʻq. Oʻquvchilar katta 

qiziqish bilan bu doskadan foydalanadilar. Oʻzlarining layoqatlarini bu doska orqali yanada kengroq 

namoyon etish imkoniyatiga ega boʻladilar. 

Ustozlarimiz uchun ham bu elektron interfaol doskalar katta imkoniyatlar eshigini ochib beradi. 

Masalan, ustozlarimiz boshlangʻich sinflarda husnixat darslarini ushbu doska orqali nihoyatda qiziqarli 

hamda samarali tashkil etish imkoniyatini qoʻlga kiritadilar.  

Ustozlarimiz tajribalaridan ayonki, birinchi sinfda yozuv 

mashqlarini tashkil etish birmuncha murakkab vazifa hisoblanadi. Bu 

uchun birinchi navbatda tayyorgarlik mashqlarini yaxshi tashkil etish 

zarur. Oddiy doskada tayyorgarlik mashqlarini bajarish uchun 

oʻquvchilarni qora va rangli boʻrlar bilan ta’minlash lozim. Agar 

elektron interfaol doskadan foydalanilsa boʻr va lattaga umuman hojat 

qolmaydi. Elektron interfaol doskalarda xohlagan narsani xohlagan 

rangda yozish mumkin. Bu ham ortiqcha mehnat va pulni tejaydi, 

tozalik gigiyenasini ta’minlaydi hamda oʻquvchilar qiziqishini yuqori darajada 

koʻtarib, samaradorlikni oshirishga xizmat qiladi.  

Tayyorgarlik davrida oʻtkaziladigan mashqlar ma’lum darajada guruhlarga 

boʻlib, avval sodda, keyin murakkabroq mashqlarni bajarish lozim. Masalan, 

birinchi guruh mashqlarida oʻquvchilar chiziq ustida muayyan masofalarda nuqta 

qoʻyib chiqish mashqini bajarishlari kerak. Bu hol oʻquvchilarga zerikarli tuyuladi. 

Shu bois oʻqituvchi rangli boʻrlardan foydalanib, shogirdlari qiziqishini oshirishga 

erishadi. Elektron interfaol doskalarda esa bu ish oddiy tus oladi. Oʻquvchi 

nuqtalarni xohlagan rangda yozishi mumkin. Masalan, birinchi nuqtani koʻk rangda, 

ikkinchisini qizil rangda, uchinchisini yashil rangda va hokazo. Tayyorgarlik 

mashqlari sirasiga turli xildagi geometrik figuralar, bayroqchalar, daraxtlar maketi, 

turli shakl va hajmdagi tayyoqchalarni chizish ham kiradi. Bu ishlarni elektron interfaol doskalar yordamida 

tez va sifatli tarzda oʻquvchilarga oʻrgatish mumkin. Masalan doskaning bir burchagida chizilgan kichik 

ilmoqchani sinf oxirida oʻtirgan oʻquvchi yaxshi koʻrolmasligi mumkin. Elektron interfaol doska orqali har 

bir yozilgan va chizilgan narsa xohlagan kattalikda koʻrsatilishi mumkin. Bu imkoniyat husnixat darslari 

samaradorligini oshirishga katta yordam beradi. Mazkur doskalarni osonlik bilan bir necha qismga boʻlib, 

birdaniga bir necha oʻquvchiga topshiriqni bajartirish mumkin. Bajarilgan topshiriqlar kompyuter xotirasiga 

kiritilib boriladi. Ma’lumot xohlagan vaqtda orqata qaytarilib, qayta-qayta koʻrilish mumkin. Oddiy doskada 

esa yozilgan narsa oʻchirilsa tamom. Uni qayta koʻrish imkoniyati yoʻqoladi. Elektron interfaol doskada esa 

uni xohlagan vaqtda qaytadan koʻrish va tahrir etish imkoniyati mavjud. 

Alifbe davrida bolalarni yozishga oʻrgatish juda muhimdir. Bu davrda oʻquvchilarga harf va uning 

unsurlari amaldagi “Alifbe” kitobida koʻrsatilgan tartibda oʻrgatiladi. 

Alifbe davrida bajariladigan asosiy grafik ishlar quyidagilardan iborat: 

➢ kichik va bosh harflarni alifbe tartibida yozish; 

➢ harflarni boʻgʻin va soʻzlarda qoʻshib yozish; 

➢ qoʻl harakatini uzmay yozishga oʻrgatish; 

➢ harflarning qiyaligini va enini toʻgʻri saqlashga oʻrgatish. 

Mazkur ishlarni oddiy doska yordamida oʻquvchilarga oʻrgatish 

oʻqituvchidan katta zahmatni talab etadi. Ustoz bu ishni samarali tashkil 

etishi uchun katta hajmda koʻrgazma qurollar tayyorlashi lozim. Agar 

ushbu ishlar elektron interfaol doskalar yordamida oʻquvchilarga 

tushuntirilsa ham samarasi katta boʻladi ham oʻqituvchining mehnati 

ancha yengil boʻladi. Ijodkor oʻqituvchi elektron interfaol doskalardan 

juda yaxshi foydalanish imkoniyatiga ega boʻladi. 

Mazkur doska yordamida “Alifbe” darsligining xohlagan varagʻi va yo sahifasini oʻquvchilarga 

kattalashtirilgan holda koʻrsatish mumkin. Unda har bir oʻtilishi lozim boʻlgan harfni unsurlarga boʻlib oʻtish 

imkoniyati nihoyatda kattadir.  

Ikkinchi, uchinchi va toʻrtinchi sinflarda ham oʻquvchilarni chiroyli yozishga oʻrgatishga elektron 

interfaol doskalardan foydalanish mumkin. 

Husnixat darslarini elektron slaydlardan ham foydalangan holda samarali va qiziqarli tashkil etish 

hamda oʻtkazish mumkin. Elektron slaydlar kompyuter orqali tayyorlanadi. Dars mashgʻulotini ham elektron 

slayd tarzida tayyorlash mumkin. Bunda turli xildagi animatsiyalardan keng foydalanish imkoniyati mavjud.  

Har bir harfni oʻrgatish uchun maxsus elektron slaydlar tayyorlash mumkin. Bu ham qiziqarli ham 

samarali boʻladi. Oʻquvchi darsni oʻqituvchi soʻzidan emas, balki kompyuterda chiroyli animatsiyalar bilan 

jihozlangan oʻyinlar orqali oʻzlashtirib boradi. Umuman olganda husnixat darslarini elektron slaydlar orqali 

oʻrgatib, yuqori samaradorlikka erishish mumkin. 

“PEDAGOGIK MAHORAT” JURNALI UCHUN MAQOLALARNI RASMIYLASHTIRISH 

TALABLARI 
 

1. Maqola boshlanishida Universal oʻnlik koʻrsatkich (OʻUK) beriladi. 

Quyidagilar alohida qatordan boshlab kiritiladi: 

1) maqola sarlavhasi (oddiy harflarda, masalan: Abdulla Qodiriyning tasvirlash mahorati); 

2) muallif(lar)ning familiyasi (toʻliq), ismi va otasi ismining bosh harflari; 

3) maqolaning annotasiyasi (probellar bilan birga 500 belgidan iborat), annotasiya kursiv bilan beriladi va bir qator tashlagan 

holda asosiy matndan ajratiladi; 

4) kalit soʻzlar (5–10 ta). 

2. Maqola matni “Microsoft Word” dasturida tayyorlanib, “Times New Roman” 14 oʻlchamli shriftda, satrlar orasi bir 

interval, sahifa chetlari chapdan 3 sm, yuqoridan va pastdan 2 sm, oʻngdan 1,5 sm, xatboshi 1,25 sm qoldirgan holda teriladi va 

elektron varianti bilan (fleshka yoki CDda) topshiriladi. 

Maqola matnida boshqa shriftlardan foydalanilgan taqdirda bunday shriftlar muallif tomonidan elektron variantda taxririyatga 

taqdim etilishi lozim. 

3. Maqolaning umumiy hajmi (rasm, jadval va diagrammalar bilan birgalikda) 8 sahifadan kam boʻlmasligi (annotasiyalar, 

kalit soʻzlar va adabiyotlar roʻyxati bu hisobga kirmaydi) talab qilinadi. Jurnal uchun eng maqbul hajm 8-10 sahifa oraligʻida.  

4. Agar maqolaga rasm, jadval, diagramma, sxema, chizma, turli grafik belgilar kiritilgan boʻlsa, ular oq-qora ranglarda 

chizilgan boʻlishi, aniq va ravshan tasvirlanishi, qisqartmalarning toʻliq izohi yozilishi lozim. Maqolada matnida rang vositasida 

ma’no farqlashga xizmat qiladigan rasm, chizma va diagrammalarning boʻlishi mumkin emas.  

Formulalar matnga maxsus kompyutyer dasturlarida kiritilishi kerak. 

Adabiyotlar roʻyhati lotin alifbosiga translityeraciya qilinadi. 

Maqolaga mualliflar haqida ma’lumot ilova qilinadi. 

Muallif(lar) haqidagi ma’lumot quyidagilarni oʻz ichiga oladi: 

– muallif(lar)ning familiyasi, ismi va otasining ismi (toʻliq) 

– ilmiy darajasi (agar boʻlsa) 

– ish joyi, boʻlim, vazifasi (qisqartirmagan holda). 

Muallif haqida ingliz tilidagi ma’lumotlar quyidagilarni oʻz ichiga oladi: 

1) muallif(lar)ning familiyasi, ismi va otasi ismining ingliz tilidagi varianti, maqola nomi va muallif ish joyining ingliz tiliga 

tarjimasi, masalan: Dilmurod H. Quronov, Andijan State University (Andijan, Uzbekistan). E-mail: kuronov@rambler.ru 

COMPOSITIONOF LYRICAL WORK 

2) kalit soʻzlarning ingliz tiliga tarjimasi; 

Foydalanilgan adabiyotlarning ingliz tilidagi varianti (References) APA-2010 standarti boʻyicha tayyorlanishi zarur. 

services development. Retrieved from http://pnu.edu.ru/media/ejournal/articles-2014/TGU_5_336.pdf (in Russ.) 

